
TAO TEH KING.









ngen kadjahatan, hingga ia merasa sanget gêmês pada manoesia poenja bo-tjeng atawa koerang trima. Inilah ada sama djoega orang menanem poehoen dengen kliroe atawa koerang pande. Kapan ia singkirken kainginan boeat dapet pembalesan, pengharga'an atawa poedjian; kapan ia tida perna tondjolin diri ka moeka boeat minta orang taro perhatian; kapan segala pakerdja'an dan perboeatannja jang baek ia lakoeken dengen semboeni dan diam-diam; kapan ia tida mendesek aken adjar pada orang, hanja merasa poeas dengen mengadjar zonder bergerak dan bitjara banjak, hanja oetamaken sadja toeladan baek; — kapan berlakoe demikian orang poen tida bisa alamken apa-apa jang getir dan tida enak; inilah ada satoe dari beberapa artiannja itoe oedjar : menanem poehoen tida bisa tertjaboet lagi. (Ajat 1).

Dalem soeal memegang. oepama pegang orang poenja katjinta'an, atawa pegang prentah atas satoe negri, banjak orang soedah berlakoe kliroe dengen tida perhatiken poko atawa akar. Ampir samoea perhoeboengan antara manoesia satoe pada laen ada didasarken atas kapentingan, kaoentoengan, lantaran ingin menarik kafaedahan, boekan atas tjinta kasih dengen tida kandoeng maksoed apa-apa; maka perhoeboengan atawa tali persobatan dengen gampang mendjadi poetoes kombali kapan kadoea fihak soedah tida poenja kapentingan lagi, dan malah bisa berbalik djadi moesoeh kapan jang satoe merasa diroegiken atawa kena ditjoerangin oleh jang laen. Maka tjoemah dengen kadjoedjoeran jang tida kouwkati dan tida ingin apa-apa baroelah satoe orang bisa „pegang" pada jang laen dengen „tida terlepas," sebab itoe orang soedah

